
A. MINAS AAN DIE KAAP

Die volgende artikel het op 2003-09-06 verskyn in die bylae by die Burger.

“Daar word deesdae in die Wes-Kaap nogal baie oor slawe van die sewentiende tot die vrosé
negentiende eeu aan die Kaap gepraat en gedebatteer. Onlangs is 'n begraafplaas ontdek wat
die gesprek laat opvlam. Politiek, positief én negatief, word ook daarvan gemaak. Maar uit
die debat word die waarheid aan die vergetelheid ontruk, word insig in die verloop van die
geskiedenis verkry en 'n positiewe samesyn van al die kulture uiteindelik in die hand gewerk.
LEON ROUSSEAU, Kaapse skrywer, uitgewer en kultuurmens, en DR. O.G. MALAN,
amateur-genealoog van Stellenbosch, deel (in di¢ volgorde) hul kennis van en insig in hierdie
onderwerp met die lesers.

Die interessante artikel deur prof.Richard van der Ross oor slawerny aan die Kaap (Kultuur
Kroniek, 23 Augustus) het my gedagtes teruggevoer na een van die vrae in 'n eksamenvrae-
stel van 1943: “Is slawe aan die Kaap goed of sleg behandel?” 'n Natewe klasmaat het “baie
sleg” geantwoord en ons onderwyser erg omgekrap. Die leerling se respons was destyds nie
polities korrek nie. ‘

Tog, sonder om letterlik elke woord oor die tema te iees, het ek nog nérens afgekom op
getuienis dat ons onderwyser in die perspektief van die wrede tydperk wat ter sprake is ver
verkeerd was nie. Slawerny, soos despotisme, is 'n verwerplike ding, maar 'n mens verkies
nog altyd die verligte vorm daarvan.

Die vroeé tyd aan die Kaap was in dié opsig belowend. Jan van Riebeeck se slawebeleid was
verlig. Die kommandeur was vroegr (1640's) in die Ooste tydens die opstel van die Statute
van Batavia, 'n reeks wette wat onder meer die behandeling van slawe probeer reguleer het,
en dit lyk asof hy aan die Kaap in dieselfde gees wou optree.

Van Riebeeck het geen mishandeling geduld nie. Domestieke korreksie was toelaatbaar,
maar as 'n Vryburger gemeen het 'n slaaf verdien straf vir 'n misdaad, soos byvoorbeeld
diefstal, moes hy die voorval by die Politieke Raad aanmeld. Dit was verbode om 'n gésel
van geknoopte toue of 'n gespoude (gesplete) rottang in jou huis te hé. Die verbod is veral

opvallend as mens onthou dat die rottang volgens dr Dan Sleigh se roman Eilande soms
vryelik gebruik is om wit amptenare van die VOC aan die werk te hou. Op die skepe is 'n
endje touw van gevlegte skeepstou gebruik. Die Engelse het dit met galgehumor 'n starter
genoem, want niks het matrose vinniger aan die gang gekry nie.

In Van Riebeeck se tyd, bevind dr A.J. (Anna) Boeseken, is slawe nooit tereggestel nie, selfs
nie vir oortredings wat in ander wérelddele met foltering gevolg deur teregstelling gestraf is
nie.

In die 18de eeu het strawwe wel oral ter wéreld kwaaier geword, ook aan die Kaap, maar
later in dieselfde eeu het die humanisme ook hier sy invloed laat voel. Dit is waar dat die
gereg nie altyd onpartydig was nie.

'n Goeie slaaf of slavin was duurder as 'n nuwe luukse motor in ons tyd. Wanneer 'n eienaar
'n slaaf vrygestel het in plaas van hom of haar te verkoop, kan 'n mens dus 'n toegeneentheid
jeens die vrygestelde persoon veronderstel. Die vrystelling was naamlik nie alleen op papier
'n verlies nie, maar het ook regskoste (die opstel van 'n kontrak) en die betaling van 'n hoé&
bedrag aan die Weeskamer meegebring - laasgenoemde ingeval die vrygestelde binne die
volgende twintig jaar 'n las op die Weeskamer sou plaas.

'n Groep slawe wat opvallend dikwels vrygestel is, was die Minas of minnemoeders (cok
bekend as minnemoere; die woord “moer” het geen neerhalende betekenis gehad nie). Die
Minas was soogmoeders.

Volgens Robert Shell het die Kaapse burgeresse Minas gebruik sodat hulle self weer spoedig
kon baar. Met die soog van 'n kind word 'n hormoon, protaktin, vrygestel wat ovulasie en dus
swangerskap teenwerk. Dié kennis het moontlik uit die Ooste gekom, maar miskien ook van
die Khoina, wat dikwels die soogtyd verleng het om geboortes te beperk.

Slavinne het meestal in die woonhuis geslaap en wel in die kombuis, wat na donker vir die
baas van die huis verbode terrein was. In 'n koue, nat Kaapse winter moes dit vir menige
burger 'n probleem gewees het, want saans was die kombuis met sy vuurherd die enigste
warm verirek in die huis. Die Mina se bevoorregte siaapplek was die voorhuis, weg van die
hoipolloi in die kombuis. Die Mina is “nie alleen in die boesem van die huisgesin opgeneem
nie; sy was die boesem van die huisgesin”, merk Shell op.

“So 'n slavin word baie goed behandel,” skryf Otto Mentzel in die middel 18de eeu. “...
behalwe goeie kos kry sy ook baie geskenke, en daar is altyd die vooruitsig op vrystelling
nadat sy verskeie kinders grootgemaak het.”

Die hoogty van die Minas het langer as honderd jaar geduur, van die laat 17de eeu tot die
vroeé¢ 19de ecu. Robert Shell het interessante advertensies van di€ tyd opgespoor: H. Gnade
van Ziekedwarsstraat bied 'n gesonde soogmoeder te huur aan. Dr Liesching van Loopstraat
60 soek 'n soogmoeder, maar liefs een sonder kind. Die Mina wat J.G. Roux van
Keeromstraat 4 aanbied, is gesond, en boonop is sy 'n knap naaister en’ strykvrou.

Waar het die Minas veral vandaan gekom? Vier feite is bekend: Aan die Kaap was daar 'n
sterk voorkeur vir ligvellige of halfbloed-slawe en slavinne in belangrike poste. Die eerste
vrygestelde slawe was Katrina van Bengale (in Indi&), Maria van Bengale en Angela van
Bengale.

Volgens dr Anna Boeseken se navorsing kom dit voor of slawe uit Bengale na hul vrystelling
die beste gevaar het. Die mense van Bengale is nie baie donker nie en in die noorde van dié
provinsie is hulle lig van kleur.

Uit di¢ vier feite saam raai ek dat 'n beduidende persentasie van die Minas van Bengale
gekom het. Wel miskien ook van Indonesi&, want nie alle Maleiers aan die Kaap was
politieke bannelinge nie.

Kan 'n mens, aangesien die Minas die kinders nie net gesoog het nie, maar ook grootgemaak
het, verder gis dat hulle 'n rol in die ontstaan van Afrikaans gespeel het? Vra Leon Rousseau
ter afsluiting van sy bydrae.

Die neiging om die motiewe en dade van persone uit die verlede volgens die polities korrekte
geur van die dag te beoordeel, is natuurlik al lank met ons, skryf dr O.G. Malan, amateur-
genealoog van Stellenbosch. Deesdae is dit natuurlik kolonialisme, rassisme, seksisme en
soortgelyke ander gewaande onmenslikhede van veral die vroeé setlaars aan die Kaap
waaroor kategories verdoernende, polities korrekte uitsprake gelewer word.

Toegegee, dit is dikwels baie moeilik vir die moderne mens om hom in 'n vervloé tydsgees in
te leef. Soms kom 'n mens egter onverwags af op inligting waaruit die destydse mense se
lewensopvatting in sommige opsigte duideliker afgelei kan word. So 'n venster op die
verlede, wat slawerny betref, gaan vir ons oop in Deel J 443 in die Kaapse Argiefbewaarplek
waar 'n opgaafrol van “Vryzwarten, aldus gedaan en opgegeven aan Cabo de Goede Hoop
den eersten en volgende dagen der maand Maij des jaars 1797” verskyn.

Op hierdie lys van 162 mans en 240 vroue (egpare ingesluit) word aangegee dat hulle
gesamentlik die eienaars van 79 manlike slawe, 40 vroulike slawe en 19 slawekinders was.

Die meeste name verskyn sonder verdere opmerkings. In 'n paar gevalle word bygevoeg
“vrijzwart”, “vrijgeboren”, “vrijcorps” of “bastaard”. In die geval van 120 stuks word
gemeld dat hulle vrygestel is en deur wie, soos “Rosina van Bengale vryg v Marthinus
Melk”, “Antonie vryg v Juffr Arentse”, of “Christina v d Kaap vryg v Barend Dijkman”.

Die onthullendste aspek van hierdie opgaaf is dat 'n twintigtal vrygestelde slawe gesamentlik
self die besitters was van nie minder nie as 19 manlike, 9 vroulike en 8 kinderslawe. “Lutjon
v Balij, vryg v Koningh” het selfs 3 manlike, 2 vroulike en 4 kinderslawe besit.

Sommige slawe-eienaars wat voorheen self slawe was, het blykbaar reeds voorheen op hul
beurt van hul slawe vrygestel soos “January, vrijgegeven van Lutjon”.

Volgens dokumente uit dié tyd het slawe 'n aansienlike deel van die monetére waarde van die
boedel van die deursnee-persoon uitgemaak. Die betreklik lae getal slawe onder die

vryswartes weerspie€l hul swakker ekonomiese posisie.

In meer welgestelde huishoudings sou (veral persoonlike) slawe as 'n luukse beskou kon
word, maar dit was waarskynlik nie die geval onder die vryswartes nie. In hierdie groep was
slawe eerder deel van die eienaar se “bedryfstoerusting” in die vorm van 'n gewaarborgde
arbeidskrag.

'n Mens sou wyd kon bespiegel oor die
persepsie van slawerny aan die Kaap aan die
einde van die 18de eeu. Wat uit bogenoemde
egter duidelik word, is dat daar toe, nouliks
een geslag voor die algemene vrystelling van
slawe, geen algemene beginselbesware, selfs
onder voormalige slawe, teen die praktyk van
slawerny kon gewees het nie.”

Die Meulenaar was ook verbaas om kennis te
neem dat van ons voorgeslagte se kinders nie
net op slaweskoot en slawerug grootgeword
het nie, maar ook aan (op) slawebors!

B. CATHARINA VAN BENGALE

U is daarvan bewus dat een van ons stamvaders, Jan (Willemzoon) Vermeulen, op 1694-11-
07 in die huwelik getree het met Catharina van Bengale ook bekend as Catharina Opklim.

Die artikel in A het ons nuuskierigheid in “ons Catharina” weer laat opvlam. Die volgende
verdere feite oor haar is opgediep. (Waar daar verwys word na Catharina van Bengale of Van
de Caap beteken dit doodgewoon dat sy afkomstig is van Bengale of die Kaap). -

‘n Catrijn van Bengale, 26 jaar oud, word op 1677-12-23 deur Helena Weijers van Lier
verkoop aan haar skoonseun, Tobias Vlasvath. Catrijn word saam met haar dogters, Martha
6 jaar en Magdalena 3 jaar, verkoop.

Op 24 Mei 1680 het Tobias Vlasvath 'n 2 maande oue kind, Margaritha, van sy slaaf Catrina,
aan Titus van Bengale gegee. Die kind, Margaritha, word op 19 April 1680 gedoop met
Jacob van Bengale as vader en Catarina, slaaf van Viasvath, as moeder.

Op 16 April 1681 stel Helena Weijers, haar slawe, Manuel en Elizabeth, “geboortig van het
landschap van Angola” vry. Martha Manuels is dus in alle waarskynlikheid die kind, wat op
6 jarige ouderdom, saam met Catrijn verkoop word en waarvan Manuel van Angola en
Catrijn van Bengale die ouers is.

Gedurende 1691 tot 1705 doop Martha kinders genaamd Catharina, Jacob, Helena, nog een,
Johannes, Willem en Maria Magdalena. By al die dope tree of Jan (stamvader), Catharina

(stammoeder) of van hul kinders op as getuies. Dit bevestig dat Martha Manuels Catharina
se dogter is. Die kinders se name bevestig dit verder.

Tobias Vlasvath keer in 1682 na Patria terug. Op 1682-04-12 word op die skip Africa 'n kind
gedoop as Maurits Jacobsen. Die moeder word aangedui as Catharina van Bengale.
“Waervan zoude sijn schipper Jacob Maurits de vader, so men seyt.”

Catharina het waarskynlik saam met Jacob (die skipper) na de Caap teruggekeer om naby
haar dogters te wees.

Op hierdie stadium het Catharina dus reeds vier kinders naamlik:
- Martha (Manuels). - Magdalena - Margaritha - Jacob Maurits

Margaritha se vader word ook aangedui as Jacob en is die eerste twee waarskynlik Manuel se
kinders en die laaste twee die van Jacob Maurits.

Catharina word op 1693-02-08 gedoop en tree op 1694-11-07 met Jan in die huwelik. Jan en
Catharina het 'n verdere vyf kinders, waarvan vier voor die huwelik gebore is.

Dit is nie bekend wat van Magdalena geword het nie. (Catharina se dogter.)

Jacob Maurits word deur Jan en Catharina as hul kind grootgemaak. Hy het egter nie die van
Vermeulen gedra nie. In Jan en Catharina se testament is Jacob dan ook vermeld as een van
die erfgename. (Catharina se drie dogters word nie vermeld nie.)

Jacob Maurits moes op 'n stadium Suid-Afrika verlaat het. Hy keer gedurende 1718 terug
vanaf Nederland. Hy tree op 1724-06-18 in die huwelik met Clara van Koningshoven
gedoop 1695-11-27. Clara was weer 'n jonger suster van Susanna van Koningshoven gedoop
1689-06-26. Susanna was op haar beurt getroud met Sybrand (Sijbrand) Vermeulen gedoop
1685-05-27 - seun van Jan en Catharina! Jacob Maurits is op 1725-03-25 ocorlede.

Nou waar kry Catharina die van Opklim? Of is dit 'n bynaam? Feit is dat Helena Weijers se
vader was Weyert Klimp. Catharina kon dus haar eienares se vader se van aangeneem het
(ietwat aangepas). In brondokumente word daar nooit na haar verwys as Opklim of Klimp
nie maar slegs na Van Bengale, Van de Caap of slefs na Vlasvath.

Ons vermoed dat sy - om 'n onbekende rede - Opklim as 'n bynaam gekry het!

C. LIDMAATSKAPAANGELEENTHEDE

C1.LEDE

Sedert ons vorige nuusbrief, is drie verdere aansoecke om lidmaatskap ontvang. Al die
aansoekers is as lede toegelaat. Ons wil u hartlik welkom heet as lede van die Bond. Die

Meulenaar vertrou dat ons verbintenis tot wedersydse voordeel sal wees,

Cl1.1 Afstammelinge van Dirk (Corneliszoon)

Naam Adres Tel
2 Wessel Johannes Gilmoreweg 34, 043 736 6131
Vermeulen Sunnyridge,

QOos-Londen 5201

C1.2 Afstammelinge van Jan (Willemzoon)

Naam Adres Tel

28 Jacobus Gideon Posbus 2576, (09264) 61223653
Lombard Windhoek, Namibié

39 Daniel Gerhardus Posbus 46045, 021 553 1105
Vermeulen Kernkrag 7440

In die Maart 2004 uitgawe van die Meulenaar is Jacobus foutiewelik aangedui as 'n
afstammeling van Dirk (Corneliszoon). Jacobus neem dus kennis dat jou lidnommer J 28 is
en aanvaar hiermee ons verskoning vir die oorsig.

C2.VRIENDE

'n Verdere aansoek om toelating as 'n vriend van die Bond is ontvang Die aansoeker is
aanvaar en word hartlik verwelkom.

C2.1 Afstammelinge van Dirk {Corneliszoon)

Naam Adres Tel:
3 Chrisjan Hendrlk Posbus 447, 083 4315265
Boshoff Kroondal 0350

C3. ALGEMENE LEDEVERGADERING
Die vierde algemene ledevergadering van die Bond is gehou op 2004-05-29 te Klerksdorp.
Die vergadering is bygewoon deur 20 persone, waarvan 13 lede is. "n Verdere 16 lede is

verteenwoordig by wyse van volmagte. Die volgende aangeleenthede is bespreek en besluite
geneem:

C3.1 Die Bestuur vir 2004/5

Die dienende bestuur is weer genomineer. Geen verdere nominasies is ontvang nie. Die
betuur vir 2004/5 is dan ook onveranderd verkies tot die volgende algemene vergadering in
2005. Die bestuur is:

C3.1.1 Izak Stefanus Vermeulen (Izak)
Rooibokweg 14, Robinhills, Randburg, 2194
Tel (011) 793 7271 » Sel 082 921 0344

C3.1.2 Anna Susanna Fourie, gebore Vermeulen (Anna)
Moutonstraat 16, Carnarvon, 8925
Tel (053) 3823425 - Sel 084 553 9366

C3.1.3 Johannes Vermeulen (Johan)
Robbenweg 6, Melkbosstrand, 7441
Tel (021) 553 1885

C3.1.4 Johannes Petrus Vermeulen (Johan)
Hobsonstraat 1, La Hoff,
Klerksdorp, 2571
Tel (018) 468 1473 « Sel 083 627 0573

Johannes Petrus (Johan) C3.1.4, is ook herkies as voorsitter. Lede word aangemoedig om
met enige van ons bestuurslede of ons kantoor te skakel oor enige lede - of ander
aangeleentheid

C3.2 Skenking van geslagsregisters

Dit word goedgekeur dat geslagsregisters geskenk word aan die vyf groter openbare
biblioteke en dat die koste verhaal word van die donasies wat ons ontvang het / gaan
ontvang. Michael Johannes Vermeulen (Mike) van Klerksdorp (Lid D 28) onderneem om
die koste van die drie geslagsregisters wat ons aan die ere-lede gaan skenk, te betaal.
Hiermee ook ons opregte dank aan Mike.

C3.3 Die Meulenaar

As gevolg van die druk program rondom die geslagsregister word dit goedgekeur dat hierdie
uitgawe die finale uitgawe vir die huidige finansiéle jaar is. Sodoende kan-onverdeelde
aandag aan die finalisering van die geslagsregister gegee word. Tydens die volgende
algemene ledevergadering moet daar weer besin word oor die Meulenaar se toekomstige rol.
Daar sal egter steeds met lede gekommunikeer word deur middel van omsendbriewe.

C3.4 Lidmaatskapaangeleenthede
Vergadering bekragtig dat die volgende persone se lidmaatskap op 2004-02-29 begindig is:

- Philippus Rudolph Vermeulen, Modderrivier - Lid J 28

- Dawid Johannes Vermeulen, George - Lid D 2

- Petrus Johannes Vermeulen, Prieska - Lid D 39

- Cornelia Petronella Roux, Bothaville - Lid D 40

- Victor Ben Ned Vermeulen, Randburg - Lid D 71

- Johannes Gerhardus Vermeulen, Wierda park - Lid D 72
- Leon Vermeulen Gardenia Park -Lid D 73

- Helena Johanna Vermeulen, Hopefield - Lid D 77

C3.5 Geslagsregister

Die Voorsitter raporteer dat:

- Ons omsendbrief nr 2004/5:1, gunstige reaksie ontlok het.

- Verskeie voorstelle ontvang is.

- Daar positiewe bestellings vir 134 registers is teen 'n prys van R500+

- Daar verdere bestellings vir 33 registers is teen pryse van R400 tot “wil dit gratis hé”.

- Daar van laasgenoemde persone nie gehelp sal kan word nie. Ons is immers in 2004.

- Verskeie beloftes van donasies ontvang is. Na bespreking, word die volgende goedgekeur
en word bestuur odprag gegee om daarmee voort te gaan.

C3.5.1 Formaat

- Hardebandomslag

- Genommer vir eksklusiwiteit

- Versier met beskikbare fotos

- Van 'n indeks voorsien waarin alle persone in die register vermeld, gemeld sal word.

- Dit is 'n Vermeulen geslagsregister (Dit beteken dat 'n Vermeulen dogter se inligting asook
haar eggenoot se inligting daarin sal voorkom, dog geen inligting oor hul kinders nie.)

- Uitgewer: Die Bond van die Vermeulen Familie.

- Saamgestel deur: Johan en Izak Vermeulen.

C3.5.2 Program van Aksie

- Wysigings tot huidig op die PAFS program aan te bring: Junie - Julie 2004.

- Omskakeling van die inligting uit die PAF5 program (Engels) na die Gen2SA program:
Vroeg Augustus 2004.

- Druk van 'n konsep geslagsregister: Vroeg Augustus 2004.

- Kontrolering en korrigering van konsep register: Augustus - September 2004.

- Byvoeging van fotos, samesprekinge met potensiéle drukkers, inwin van kwotasies: Einde
September 2004.

- Omsendskrywe aan lede en ander persone wat belangstelling in 'n register getoon het:
Einde September 2004.

- Druk van registers: November 2004.
- Verspreiding van registers: Vroeg Desember 2004.
- Geslagsregister as 'n kersgeskenk: 2004-12-25.

C3.5.3 Skenkings / Donasies

Verskeie persone het bydraes belowe. Daar was skynbaar ook by sommige persone
onduidelikheid oor wat die bedoeling hiervan is. Die skenkings word aangewend om die
registers se koste (ontwerp, druk, verpakking en versending) te subsidieer (verlaag). Dit
beteken die donasie is bo en behalwe die koste wat u vir die register gaan betaal. In die
proses word die koste egter wel verlaag.

Die name van al die skenkers / donateurs sal ook in die geslagsregister vermeld word.

Omdat die register se finale prys slegs bepaal kan word nadat die bedrag van die skenkings
afgetrek is, word u versoek om nou u beloofde skenking aan ons oor te betaal - Sien die om-
sendbrief 2004/5:2 ingevoeg in die Meulenaar. Selfs al het u tot datum nog nie 'n skenking /
donasie beloof nie, staan dit u vry om nou u skenking aan ons te pos / oor te betaal.

C3.5.4 Algemeen

Die finale getal registers sal eers vasgestel kan word nadat ons die werklike bestellings en die
betaling daarvan ontvang het. Dit word weer beklemtoon dat die Bond nie oor fondse beskik
om 'n “voorraad” registers aan te koop en daarna aan lede te verkoop nie. Registers sal dus

net “op bestelling” gedruk word. Wie dus nie in September sy bestelling plaas en die prys
betaal nie, sal nie 'n register kan -bekom nie!

Die Bond van die Vermeulen Familie -as uitgewer - onderneem verder dat, sou daar in die
toekoms 'n herdruk van die geslagsregister plaasvind, die prys van daardie registers nie laer
sal wees as die prys van die eerste oplaag nie.

Lede wie graag die finale prys in maandelikse paaiemente wil vereffen, is welkom om dit so
te doen - solank die totale prys net voor einde Oktober 2004 betaal is. U kan u paaiemente
per tjek betaal of in ons bankrekening by: Absa, Cresta, rekening nr 9070195133,
rekeninghouer: Die Bond van die Vermeulen Familie. NB: Skryf asseblief u naam en van in
die verwysingskolom op die inbetaalstrokie. Alle fondse op hierdie wyse ontvang, sal teen u
naam gekrediteer word.

Dit word ook weer beklemtoon dat die prys van die geslagsregister slegs sal bestaan uit die
volgende uitgawes:

- Die ontwerp daarvan.
- Die drukkoste.

- Die verpakkingskoste.
- Die versendingskoste.

Al die navorsingskoste was vir die navorsers se eie rekeninge. Geen wins word verder by die
prys gevoeg nie.

D. LIEF EN LEED
D1. STERFTES

'n Voormalige lid van die Bond, Barend Danigl (Ben) Vermeulen, gebore 1931-09-11 is op
2003-06-26 oorlede. Ons meegevoel met sy nagelate eggenote, kinders en kleinkinders.

D2. SKRYWES ONTVANG
D2.1 Vanaf Dirk Johannes Vermeulen (Oom Dirk) : Lid D 4
D2.2 Vanaf Hendrik Jacobus Hermanus Vermeulen (Hennie) : Lid D 66

Die lede se belangsteiling en bydrae word opreg waardeer.

D2.1
TEL: 021/853 7671

Serenitas Siekeboeg
STRAND 7140
28/04/2004

Beste Izak

Met my en tannie Cecile gaan dit baie goed as ons al die onverdiende seéninge tel. Die
ouderdom is 'n groot voorreg. Tannie Cecile was Sondag 86 jaar oud en tot by Oktober is ek
'n kortkop voor met 86 reeds agter die rug.

My ou bene het my verlaat en van 'n rolstoel afhanklik gemaak. Sy is blind, links verlam na
'n beroerte en dus pal bedléend. Alsheimer speel by haar ook al 'n groot rol. Gelukkig is
daar die helder tye wat kommunikasie nog sinvol en aangenaam kan wees.

Ander versorging is puik in alle opsigte. Ons het 'n groot kamer, met TV, mikrogolf, yskas,
video en radio en 'n pragtige uitsig, wat ek ongelukkig alleen kan geniet. Ek maak nog
rympies en kaartjies en ons kry boeke op band van die Biblioteek vir Blindes, Grahamstad.
Die ouderdom stel ho& eise aan gees, siel en liggaam maar het ook besondere kompensasies
en die Liewe Heer se genade, krag en sterkte is daagliks genoeg.

Al, hoe graag sou ons nie weer 'n saamtrek wou bywoon nie, maar heelaas nie meer beskore
nie. Vul asseblief 'n naam van jou keuse op die getekende volmag in. |

Sterkte en sukses vir die Klerksdorp byeenkoms.

Seéngroete van huis tot huis.

Oom Dirk - Lid D 4

D22

Posbus 296
Jeffreysbaai 6330
17.05.2004

Bond vd Vermeulen Familie
Posbus 340
FONTAINEBLEU 2032

Hallo Izak

Dit gaan onder omstandighede goed. Die ou gesondheid is nie meer wat dit was 40 jaar

gelede nie.

1zak, ek wil om verskoning vra dat ek nie die vergadering op 29 Mei 2004 sal kan bywoon
nie. Die Transvaalse droé lug en ek is nie goeie vriende nie. Maak asseblief namens my

verskoning.

Ek sluit egter my tjek van R500 hierby in om koste te help dek.

Ek hoop regtig julie het 'n goeie opkoms. Dra my groete en goeie wense aan almal oor.

Vriendelike groete.
Hennie en Nancy -

Lid D 66

E. ADVERTENSIES

El. DIE MEULENAAR, Posbus 340, Fontainebleau, 2032 - Tel/Faks 011 793 7271
Kopie# van vorige uitgawes is te koop teen R10 per kopie. Plaas u bestelling by genoemde
adres. Betaling moet u bestelling vergesel. Om 'n geheelbeeld van die Bond en sy
werksaamhede te kry, is dit noodsaaklik dat u al die uitgawes van die Meulenaar aanskaf.
E2. Die Bond van die Vermeulen Familie bied die volgende aandenkings te koop aan:
E2.1 Drank (Wyn)

Die etikette - op die botiels - vertoon die Bondnaam, Streekbyeenkoms Gansbaai en die
datum 2000/12/16-17 (In kleur). Soortgelyke etikette vertoon die streekbyeenkomste te

Carnarvon, Pretoria, Carletonville en Bloemfontein. Prys R25 per bottel.

U kan ook die etikette bestel en self op 'n bottel van u keuse aanbring. Etiket alleen: R10
élk.

E2.2 Glase

Die glase vertoon die Bondnaam sowel as die Bondwapen. Dit is gegraveer op die glase.

500 ml Bierbeker R22 elk 400 ml Bierglas R17 elk
Witwynglas R28 elk Rooiwynglas R30 elk
Whiskeyglas R17 elk Water/whiskeyglas RI2 elk

Op die wyn-, whiskey- en waterglase verskyn slegs die woorde "Bond van die Vermeulen
Familie".

Plaas u bestellings by:

Izak Vermeulen Tel/Faks: 011 793 7271 - Sel:082 921 0344 .

~nha XA S 1. N7 Ta2 190048
Johan Vermeulen Tel: 021 553 1885

Anna Fourie Tel: 053 382 3425 - Sel:084 553 9366

HARTLIKE VERMEULEN GROETE

